
KONTEMPLATTIVI ESPERTI FL-UMANITA

Gesu jghidilna li jekk wiehed ma jibgax fih, jinxef, u “frieghi bhal dawn jigbruhom u
jitfghuhom fin-nar u jinharqu” (Gw 15:6). B’dan il-kliem, Ges ried ifisser li min jabbanduna
lil Alla, jigrilu li jintilef fin-“nar ta’ dejjem” — xbieha qawwija biex nifhmu t-tbatija li jgarrab
il-bniedem li jibga’ mifrud ghal dejjem minn Alla! Imma nhoss li dan il-kliem ifisser ukoll li
dak il-bniedem li ma jaghtix frott (ladarba jkun miftum minn Alla), shabu stess jaharquh;
anzi, dawk li jinxfu spiritwalment jibdew jaharqu lil huthom il-bnedmin. Ma huwiex Alla li
“jitfaghna” fin-nar, imma huwa l-istess bniedem li jasal biex “jahraq” lil min ma jaghtihx
frott. Filwaqt li tajjeb napprezzaw il-hafna tajjeb li hawn fostna, ma nistghux ma ninkwetawx
meta madwarna nilmhu elementi ta’ “nar fl-art” bhal fejn hemm il-vjolenza, il-mibeghda, 1-
ghira, il-glied, l-inkejja, u I-bgija. Dan u aktar huwa gamar li jgabbad u jeqred. Imbaghad
hemm persuni li jinharqu mill-kultura tal-konsum u tal-effi¢jentizmu. Mifxulin mill-kilba
biex jaqilghu hafna, isofru minn burnout. Sahansitra hemm anki istituzzjonijiet, bhalma huwa
z-zwieg, li ged isiru rmied. Zgur li ma huwiex Alla li ged jikkawza din it-tbatija, imma huwa
l-bniedem li meta jitbieghed minn Alla jibda jipproduci frott hazin flok dak tajjeb.

Qasam fejn illum ged infallu bil-kbir bhala bnedmin huwa dak tal-umanizzazzjoni. Bhal
donnu ged ninsew x’inhi l-identita tal-bniedem. Qisna ged nitilfu l-memorja ta’ x’jaghmilna
bnedmin. Certu ragunament li nisimghu jikxef li mhux is-Sibt huwa ghall-bniedem imma 1-
bniedem ghas-Sibt. Ghaldagstant sar ghandna deficit tal-valuri umani bhalma huma r-rispett
lejn il-hajja, it-tolleranza, il-moghdrija ma’ min jizbalja, 1-attenzjoni lejn il-foqra, u hafna
aktar. Kemm tistona meta xi hadd jghajjat lil siehbu “annimal”! Imma huwa fatt li meta 1-
bniedem jinsa li ghandu qalb, kapaci jiehu atteggjamenti ta’ annimal. Homo homini lupus.
Sfortunatament nisimghu b’diversi ghemejjel ta’ bnedmin bla qalb — vendikazzjonijiet,
ingustizzji, sfruttamenti, inganni, assassinju tal-karattru, u aktar. Dawn huma ftit minn
damma twila ta’ zbalji dizumani koroh li kapa¢i naghmlu kontra 1-proxxmu. Effett ta’ dan il-
fagar uman, hlogna hafna skart uman. Kiber l-ghadd ta’ dawk il-persuni li ged isibu ruhhom
ipparkjati magenb it-triq jew f’xi depozitu. Jekk ahna ninzghu mill-umanita taghna jew
inhalluhom ikomplu jnezzghuna (ghax hemm programmi ssettjati mill-boghod mahsuba biex
lill-bniedem jitnaqqgarlu dak li jsawru bniedem), allura nkunu biss tajbin ghan-nar u jekk ma
ninharqux, naharqu.

Alla 1-hin kollu jistedinnna biex nidhlu f’relazzjoni intima mieghu. Uhud mill-passaggi fl-
Iskrittura Mqgaddsa ghandhom bixra erotika. Alla huwa l-gharus imxennaq ghall-gharusa u
jigri warajha (il-poplu tieghu) biex tkun intima mieghu: “Jien lill-gharusa tieghi ser nigbidha,
nehodha fid-dezert u lil qalbha nkellem” (Hos 2:16). Gesl jridna nkunu haga wahda mieghu
u jistedinna ghall-intimitd mieghu (ara Gw 15:4). Din l-intimitd ma’ Alla twassal biex il-
bniedem ikun aktar bniedem. Dan l-ghan jintlahaq aktar u aktar meta l-bniedem jiffissa 1-
harsa tieghu fuq Kristu, 1-Iben ta’ Alla li sar bniedem. Ecce Homo. F’Gesli naraw il-bniedem
imzejjen bid-dinjitd umana tieghu. L-istedina biex nitwahhdu ma’ Gestt ma ghandhiex l-iskop
li tagtaghna mid-dinja jew biex ninzghu l-umanita taghna, imma biex il-bnedmin jghixu ta’
bnedmin b’rispett lejn il-pjan tal-Hallieq.



Santa Kjara, imnebbha mill-Fqajjar ta’ Assisi, tiddeciedi li tghix hajjitha f’intimitd ma’ Gest;
anzi, meta xi xebbiet ohra jsegwu l-ezempju taghha, Kjara twaqqaf komunita ta’ religjuzi
kontemplattivi. L-istorja taghhom hija mmarkata b’din ir-relazzjoni intima ma’ Gest, I-
gharus taghhom.

I1-hajja fil-klawsura ma tnezzax mill-umanita — ma taqtax lis-sorijiet mid-dinja; anzi, jekk il-
hajja kontemplattiva ma thaddanx lil dawk ta’ barra (fis-so¢jeta), tkun falza. Ftit gimghat ilu
1-Papa Frangisku tana Kostituzzjoni Appostolika dwar il-hajja kontemplattiva — Vultum Dei
Querere. F’dan id-dokument naqraw li 1-hajja tat-talb ma taghlagx lill-kontemplattivi fihom
infushom, imma twessghalhom qalbhom biex ihaddnu l-umanita, spec¢jalment lil dawk li
geghdin ibatu (n. 16). L-imhabba taghhom lejn Gesii tghinhom jikbru fid-dimensjoni umana
taghhom u hekk jghinu lill-umanita feruta tfejjaq il-griehi taghha. Meta jiffissaw il-harsa
taghhom fuq il-Kurcifiss kollu pjagi u dmija, huma jikkontemplaw ukoll lill-bniedem li bhalu
huwa kollu pjagi u dmija. Permezz tat-talb taghhom, il-Klarissi jdahhlu subghajhom mhux
biss fil-ferita ta’ Kristu imma wkoll f’”dawk li ghandu l-bniedem; bit-talb ta’ intercessjoni,
huma jinfaxxaw bil-balzmu 1-griehi mdemmija tal-umanita; il-qalb taghhom issir biegja biex
tilga’ d-dmugh igelben minn ghajnejn l-imbikkma.

Gheziez sorijiet Klarissi, il-hajja klawstrali taghkom ghandha tkun immarkata bl-ispiritwalita
tal-ospitalita. Il-monasteru jibga’ mhares biex xejn ma jtellfu li jkun spazju ghall-intimita ma’
Gesl; imma l-galb taghkom il-kontemplattivi trid tkun miftuha biex toffri kenn lil min ged
ifittex il-farag uman u spiritwali. Hija l-umanita taghkom li tista’ tfejjagq 1-umanita midruba.
Propju ghaliex tkunu ghamiltu esperjenza tal-gmiel tal-umanita ta’ Kristu, intom tintercedu
quddiem il-Hallieq u 1-Feddej biex 1-umanita midinba terga’ tigi rrestawrata.

Fil-Kostituzzjoni Appostolika li semmejt aktar ’il fuq, il-Papa Frangisku jxebbahkom ma’
Mose li bit-talb tieghu b’idejh miftuha quddiem Alla (ara Ez 17:11) “iddecida d-destin tal-
poplu tieghu”. B’dirghajkom merfugha ’1 fuq waqt it-talb hergan taghkom, waqt li tiftakru fl-
umanita kollha, partikularment fid-dghajfin u dawk fil-bzonn, intom “tiddeciedu d-destin” ta’
hafna (n. 17).

[I-Papa jxebbahkom ukoll ma’ dawk in-nies li gabdu lill-paralitiku fuq friexu u ressquh
quddiem Gest biex ifejqu. Iva, bit-talb li intom toffru matul il-jum u matul il-lejl, intom
tressqu hafna drammi umani quddiem il-mizerikordja divina li tfejjaq; hafna drabi jkun
permezz taghkom biss li dawn il-persuni jaslu fil-prezenza ta’ Alla (ara n. 16).

Dan u aktar tfisser il-prezenza ta’ wlied Santa Kjara fil-Knisja u fid-dinja: huma jweznuna
f’din l-isfida li qed jaghmlilna dan il-kuntest so¢jali xi drabi dizuman, biex ahna nibzghu
ghal-libsa dinjituza taghna I-bnedmin. Ghalhekk nemmen li dan il-monasteru tal-Klarissi,
anki jekk ckejken, huwa don kbir ghal din id-Djocesi. Intom il-kontemplattivi intom il-
mudullun ta’ din il-Knisja partikulari. Ghalina intom mudell kif ahna nistghu niehdu sehem
f’din il-missjoni li ghandha 1-Knisja li tfejjaq 1-umanita: billi bhalkom ahna wkoll nixxennqu
u nxennqu ghal Alla — ghax jekk il-frieghi jkunu maghqudin mieghu, jaghmlu I-frott.



